
  శ్రీ రా మా య ణ ము





-: రావణునితో మహాపార్శ్వుఁడు మాటలాడుచు సీతను పొందుమని చెప్పుట :- 


"దైతేయనాథ ! సం - తాపమేమిటికి ? 

సీత యొప్పదటంచుఁ - జెప్పెద వేల 

చేతిలోఁ జిక్కిన - చెలి బల్మిఁబట్ట 

ప్రీతి రమింపక - బేలు పోవుదురె ?

ఇంతులకును సత్య - మేడది తమకు

చెంతలొంగిన మన - సీ యుండుదురు

ప్రియము చెప్పిన చాల - బిగియుదురెందు

దయవాని నెఱిగి చి - త్తంబు దాఁపుదురు 1040 

వెతలఁ బెట్టుదురిది - వెలఁదులజాడ

రతికేళి బెనఁగు మూ - రక యుండ నేల ?

అడవిలో పెరతేనె - యబ్బినఁ జూచి 

విడుచునె గ్రోలక - వీఱిఁడియైన ! 

అనుభవించెదనని - యాయాసమొంది

పనివడి తెచ్చి నీ - పడకింటిలోన 

నునిచి రమింపక - యూరకే తెచ్చి 

వనములోఁ బడవై చి - వలచితి ననుచు

గాసిల్లనేల ? యా - కడ నెవ్వరైన

యీసీతకై వహి - యించుక వచ్చి   1050

తొడికిన నింద్రజి - త్తును గుంభకర్ణు

లెడమిత్తురే ? వారు - నేనునుగూడి

దండింతు మెదిరించి - దశరథాత్మజుని !

ఖండింతు మామీఁద - కపినాయకులను ! 

ఎల్లలోకంబులు - నేలెడు నిన్ను

